
Annotatsiya: Ushbu maqolada korxona faoliyatini samarali boshqarishni ta’minlashga doir strategik yondashuvlar, ularning 
nazariy asoslari va amaliy tatbiqlari yoritilgan. Bunda boshqaruv tizimining zamonaviy tamoyillari, xususan strategik 
rejalashtirish, inson resurslarini boshqarish, raqamli texnologiyalarni joriy etish va innovatsion yondashuvlar orqali 
korxona samaradorligini oshirish yo‘llari tahlil qilingan. Shuningdek, boshqaruv samaradorligini baholovchi ko‘rsatkichlar 
asosida korxonani rivojlantirish mexanizmlari ishlab chiqilgan. Maqolada ilg‘or xorijiy tajribalar asosida milliy korxonalar 
uchun moslashtirilgan boshqaruv strategiyalari taklif etilgan.

Kalit soʻzlar: korxonani boshqarish, strategik rejalashtirish, samaradorlik, innovatsion yondashuv, inson resurslari, raqamli 
texnologiyalar, menejment tizimi.
Abstract: This article explores strategic approaches to ensuring effective enterprise management, their theoretical 
foundations, and practical applications. Particular attention is given to modern management principles such as strategic 
planning, human resource management, the implementation of digital technologies, and innovative approaches aimed 
at enhancing enterprise efficiency. Mechanisms for enterprise development based on performance evaluation indicators 
are developed. Additionally, management strategies adapted from advanced international experience are proposed for 
national enterprises.

Key words: enterprise management, strategic planning, efficiency, innovative approach, human resources, digital 
technologies, management system.
Аннотация: В данной статье рассматриваются стратегические подходы к обеспечению эффективного управления 
деятельностью предприятия, их теоретические основы и практическое применение. Особое внимание уделено 
современ-ным принципам управления, таким как стратегическое планирование, управление человеческими 
ресурсами, внедрение цифровых технологий и инновационные подходы, направленные на повышение 
эффективности предприятия. Также разработаны механизмы развития предприятия на ос-нове показателей 
оценки эффективности управления. На основе передового зарубежного опыта предложены адаптированные 
управленческие страте-гии для национальных предприятий.

Ключевые слова: управление предприятием, стратегическое планирование, эффективность, инновационный 
подход, человеческие ресурсы, цифровые технологии, система менеджмента.

K I R I S H
Raqobatbardosh bozor iqtisodiyoti sharoitida korxonalar faoliyatining muvaffaqiyati, avvalo, ularning 

samarali boshqaruv tizimiga ega yoki emasligiga bevosita bog‘liqdir. Korxona boshqaruvi – bu nafaqat 
ishlab chiqarish va resurslardan foydalanishni muvofiqlashtirish, balki mavjud ichki va tashqi omillarni tahlil 
qilish orqali strategik qarorlar qabul qilish jarayonidir. So‘nggi yillarda korxonalarni boshqarishda an’anaviy 

yondashuvlar o‘z ahamiyatini yo‘qotib, ularning o‘rnini innovatsion, raqamli va inson resurslariga asoslangan 
strategik boshqaruv tamoyillari egallamoqda. Bu esa boshqaruv jarayoniga kompleks, tizimli va natijadorlikka 
yo‘naltirilgan yondashuv zaruratini yuzaga keltirmoqda.

Korxonani samarali boshqarish nafaqat uning moliyaviy barqarorligi va ishlab chiqarish salohiyatini 
oshiradi, balki innovatsion rivojlanish, bozor ulushini kengaytirish hamda raqobatdosh ustunliklarga erishishda 
asosiy omil bo‘lib xizmat qiladi. Shu sababli, zamonaviy menejment ilmining asosiy vazifalaridan biri sifatida, 
boshqaruv tizimini strategik asosda takomillashtirish, ilg‘or xalqaro tajribalar va raqamli texnologiyalar bilan 
integratsiyalashgan holda korxonaning umumiy samaradorligini oshirish yo‘llarini aniqlash dolzarb ilmiy va 
amaliy masalalardan biri hisoblanadi.

M A V Z U G A  O I D  A D A B I Y O T L A R  S H A R H I 
M.Shumpeterning ta’kidlashicha, iqtisodiy rivojlanishning asosiy manbai innovatsiyalardan iborat bo’lib, 

korxonalar o’z faoliyati samaradorligini oshirish uchun innovatsion strategiyalarni faol ravishda qo’llashlari zarur. 
Uning nazariyasiga ko’ra, innovatsiyalarni joriy qilish raqobatbardoshlikni saqlab qolish va iqtisodiy o’sishni 
ta’minlashning muhim sharti hisoblanadi.

 A.Porterning strategik boshqaruv nazariyasida innovatsiyalar muhim o’rin tutadi. Uning fikricha, 
korxonalarning samaradorligi ularning raqobatbardoshlik ustunliklarini yaratish va saqlashga bevosita bog’liq 
bo’lib, innovatsion yondashuvlar ushbu maqsadga erishishda asosiy vosita sifatida namoyon bo’ladi.

P.Druker o’z tadqiqotlarida innovatsiyalarni korxonani rivojlantirish va samaradorligini oshirishning asosiy 
drayveri sifatida ko’rib chiqadi. U innovatsiyalarni strategik rejalashtirish va boshqaruv jarayonidagi hal qiluvchi 
omil sifatida talqin qiladi.

   K.Kristensenning «parokanda innovatsiyalar» nazariyasiga ko’ra, korxonalar tez sur’atlarda o’zgaruvchan 
texnologik muhitda raqobatbardoshlikni saqlab qolish uchun o’z faoliyat modellarini doimiy ravishda qayta ko’rib 
chiqib, innovatsion texnologiyalarni joriy qilishlari zarur. J.Gelbreytning fikricha, innovatsiyalar korxonalarga 
o’zlarining ijtimoiy mas’uliyatini oshirish va ijtimoiy barqarorlikni ta’minlash imkonini beradi. Uning nazariyasiga 
ko’ra, innovatsion yondashuvlar orqali korxonalar o’z faoliyatini ijtimoiy-iqtisodiy ehtiyojlarga mos ravishda 
yo’naltirishlari lozim. Penrouzning tadqiqotlarida innovatsiyalar korxonaning samaradorligini oshirishdagi hal 
qiluvchi omil sifatida e’tirof etiladi. Uning nazariy tahliliga ko’ra, innovatsion strategiyalar korxonaning resurslaridan 
samarali foydalanishni va ularning o’sish salohiyatini oshirishni ta’minlaydi. Xemelning ilmiy ishlarida innovatsion 
yondashuvlarning boshqaruv jarayonidagi ahamiyati keng tadqiq etilgan. U innovatsiyalarning samaradorlikka 
ta’sirini o’rganishni boshqaruv nazariyasining kelgusi rivojlanishi uchun muhim yo’nalish deb hisoblaydi.

T A D Q I Q O T  M E T O D O L O G I YA S I 
Maqolada muallif tomonidan analiz va sintez, ilmiy abstraktlash, qiyosiy tahlil usullaridan foydalanildi. 

T A H L I L  V A  N A T I J A L A R
Milliy korxonalarning samarali faoliyat yuritishi ko’p jihatdan ularning raqobatbardoshlik darajasi va 

innovatsion salohiyatiga bevosita bog’liqligi, hozirda yirik korxonalarda innovatsion jarayonlarni strategik 
boshqarish va raqobat muhitini shakllantirish bilan bog’liq muammolarni tadqiq etish muhim ahamiyatga ega 
ekanligidan dalolat beradi.

Hozirgi kunda faoliyat ko’rsatayotgan turli shakldagi korxonalar milliy iqtisodiyotning istiqbolini belgilashda 
katta ahamiyatga ega bo’lib, ishlab chiqarish ko’lamini kengaytirish, yangi ish o’rinlarini yaratish borasida muhim 
ijtimoiy-iqtisodiy funktsiyalarni bajarmoqda. Ammo korxonalarda innovatsion jarayonlarni strategik boshqarish 
tizimining sustligi korxonalarning raqobatbardoshligini oshirish mexanizmlarini samarali tashkil etishga, unga 
ichki va tashqi investitsiyalarni jalb etishni kengaytirishga, istiqbolli innovatsion loyihalarni amalga oshirish va 
shu kabi boshqa ustuvor vazifalarni hal etishni kechiktirmoqda.

Tahlillarimiz shuni ko’rsatadiki, korxonalarda innovatsion jarayonlarning rivojlantirish strategiyasini ishlab 
chiqish milliy iqtisodiyotning raqobatchilik muhitini vujudga kelishini ta’minlaydi. Natijada iqtisodiyotdagi tarkibiy 
o’zgarishlarning mazmuni nafaqat boyitiladi, balki ijtimoiy-iqtisodiy nuqtai nazardan samarali bo’lgan xo’jalik 
yuritish faoliyati, tarmoq va sohalarning keng hamda har tomonlama rivojlanishi uchun zamin yaratiladi. Ishlab 
chiqarish va iste’moldagi turli yakka hukmronlik holatlariga barham berilib, korxona mablag’lari va boshqa 
resurslarning samarali taqsimlanishi va harakatchanligi ortadi.

Rivojlangan mamlakatlar tajribasidan ma’lumki, ixtiyoriy davlatda ishlab chiqarilayotgan tovar va 
xizmatlarning raqobatbardoshligi o’sha davlatda yaratilgan qulay ishbilarmonlik va biznes muhitiga bog’liq 
bo’ladi.

2023-yilda Shveytsariyaning Davos shahrida o’tkazilgan 42- an’anaviy Jahon iqtisodiy forumida Dunyo 
mamlakatlarining “Global raqobatbardoshlik” to’g’risidagi hisoboti chop etildi. Mazkur hisobot ma’lumotlariga 
ko’ra, Shveytsariya 2019-yildan buyon 5-yil mobaynida “Global raqobatbardoshlik” to’g’risidagi reytingda 
1-o’rinni egallab kelmoqda. Reytingning birinchi uchligidagi mamlakatlar oldingi yilga nisbatan o’z holatlarini 
o’zgartirmagan. Reytingda Shveytsariya (1), Singapur (2) va Finlyandiya (3) o’rinlarni egallashgan.

1-jadval. Jahonning eng raqobatbardosh mamlakatlar reytingi

№ Mamlakatlar
Reyting

O’zgarish
2024-yil 2023-yil

1. Shveytsariya 1 1 0

2. Singapur 2 2 0

3. Finlyandiya 3 3 0

4. Germaniya 4 6 +2

5. AQSh 5 7 +2

6. Shvetsiya 6 4 -2

7. Gonkong 7 9 +2

8. Gollandiya 8 5 -3

9. Yaponiya 9 10 +1

10. Buyuk Britaniya 10 8 -2

1-jadval ma’lumotlariga ko’ra, jahonning eng raqobatbardosh mamlakatlar reytingi o’nligida Yevropa 
mamlakatlari yuqori ustunlikka ega. Mazkur birinchi o’nlikka kirgan mamlakatlarning 3 tasi Osiyo qit’asiga to’g’ri 
keladi. Bulardan, Singapur (2), Gonkong (7) va Yaponiya (9) o’rinlarni band etgan. Mazkur hisobotda AQShlari 
so’nggi to’rt yil ichida o’z holatini 2 punktga ko’tarishga erishgan. MDH mamlakatlari ichida Ozarbayjon (39;+7) 
yuqori ko’rsatkichga ega bo’lib, oldingi yilga nisbatan 7 punktga ko’tarilgan. Bunday ijobiy o’zgarishlar Gruziya 
(72;+5), Armaniston (79;+3), Qirg’iziston (121; +6) kabi davlatlarning ko’rsatkichlarida ham kuzatilgan. Ukraina 
esa (84;-11) mazkur reytingda oldingi yilga nisbatan 11 punkt pasaygan. Shuni ta’kidlash joizki, mazkur birinchi 
o’nlikka kirgan mamlakatlarda innovatsiya va kuchli institutsional muhit darajasi keyingi besh yilda sezilarli 
ravishda yaxshilangan.

Demak, faoliyat yuritayotgan firma, korxona, tashkilot va korporatsiyalarning raqobatbardoshligi 
mamlakatning monopoliyaga qarshi kurash va raqobat muhitini yaxshilash tizimini samarali ishlashiga bog’liq. 
Shu bilan birga milliy iqtisodiyotning raqobatbardoshligi xususiy mulkchilikning rivojlanganlik darajasi, uni 
davlat tomonidan kafolatlash tizimi hamda mamlakatning innovatsion siyosati va kuchli institutsional muhit 
darajasining yuqoriligi bilan ham belgilanadi.

Davlatimiz tomonidan Jahon iqtisodiy forumi qabul qilgan global raqobatbardoshlik indeksiga kiruvchi 12 
ta guruhga oid omillar asosda O’zbekistonning boshqa mamlakatlarga nisbatan raqobatbardoshlik darajasini 
oshirish bo’yicha istiqbolli dasturlar ishlab chiqildi. Natijada milliy iqtisodiyotning raqobatbardoshlik darajasini 
baholashda makroiqtisodiy vaziyat (jon boshiga to’g’ri keluvchi YaIM, YaIM deflyatori, ishsizlik darajasi), 
davlat institutlari sifati (xususiy mulk himoyasi indeksi, monetar siyosat erkinligi, kredit tashkilotlari, bojxona 
xizmatlari sifati), inson omili (umr ko’rish uzunligi, o’lim darajasi, 10000 kishiga nisbatan sil bilan kasallanish 
darajasi, boshlang’ich maktab qamrovi darajasi), innovatsion salohiyat (korxonalar asosiy fondlarini yangilash, 
fan-texnika yutuqlarini amaliyotga tatbiq etish, ishlab chiqarishni texnologik jihatdan qayta qurollantirish, 
innovatsiyaviy loyihalarni amalga oshirish, inson kapitaliga yo’naltirilayotgan investitsiya va qo’yilmalar salmog’i) 
kabi ko’rsatkichlarni yaxshilashga erishildi.

X U L O S A  V A  T A K L I F L A R 
Yuqoridagi tahlillardan ko’rinadiki, makroiqtisodiy ko’lamda milliy iqtisodiyotning raqobatbardoshligini 

oshirish, mamlakatning innovatsion salohiyatini yaxshilash maqsadida ijobiy natijalarga erishilgan. Lekin 
korxonalarda moddiy-texnika bazasining holati va bozorda mahsulotlarning raqobatga dosh bera olmasligi 
innovatsion jarayonlarni strategik boshqarishda ayrim muammolar mavjudligidan dalolat beradi.

Olib borilgan tadqiqotlarning ko’rsatishicha, korxonalarda innovatsion jarayonlarni strategik boshqarishda 
quyidagi asosiy muammolarga e’tibor qaratish lozim:

birinchidan, mamlakatimiz bir qator fundamental fan sohalarida katta salohiyatga ega, ammo ushbu 
salohiyatni ishlab chiqarish bilan bog’langan holda ishga solish mexanizmi yaratilmagan;

ikkinchidan, real sektor korxonalarning innovatsiyalarni qabul qilish jarayonini past darajada qolayotganligi 
korxonalarda ilg’or texnologiyalarga bo’lgan talabning sustlashishiga olib kelmoqda

uchinchidan, qulay ishbilarmonlik va biznes muhitini yaratish borasida kamchiliklarning mavjudligi 
korxonalar raqobatbardoshligini oshirishga salbiy ta’sir ko’rsatmoqda.

Foydalanilgan adabiyotlar ro’yxati
1.	 Ochkovskaya M.S. Innovatsii kak kachestvennыy faktor ekonomicheskogo rosta. Avtoref. dissertatsii na soiskanie 

uchenoy stepeni kandidata ekonomicheskix nauk. – M.: Delo, 2006. – S.4.
2.	 Vetrov A.A. Strukturno-tselevoy analiz ekonomicheskogo potentsiala predpriyatiya (teoriya i metodologiya). – Saratov: 

Izd-vo Saratovskogo univer- siteta, 2008. – 188 s.
3.	 Gogina G.N., Nikiforova Ye.V., Shiyanova S.A. Kompleksnыy analiz ekonomicheskogo potentsiala organizatsii. Pod 

red. A.I. Afonichkina. – Tolyat- ti: Voljskiy universitet im. V.N. Tatiщeva, 2003 – 175 s.
4.	 Draker P. Upravlenie, natselennoe na rezultatы: Per. s angl. – M.: Texnologicheskaya shkola biznesa, 2004. – 200 s.
5.	 Morozova L. E., Bortnik O. A., Kravchuk I. S. Ekspertnыe metodы i texnologii kompleksnoy otsenki ekonomicheskogo 

i innovatsionnogo potentsiala predpriyatiy. Uchebnoe posobie.: - M.: Alpina biznes buks, 2009. – S.9.
6.	 Druker P. Zadachi menedjmenta v XXI veke.: Per. s angl.: – M.: Izdatelskiy dom «Vilyams», 2004. – 272 s.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 6

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir ALIBEKOV  Zokir ALIBEKOV 
Sahifalovchi va dizayner: Sahifalovchi va dizayner:  Oloviddin Sobir o‘g‘li Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


